
EUSKAL  AEko HIRUHILEKOKO KONTU EKONOMIKOEN AURRERAPENA (HKK) 2012ko 1. HIRUHILEKOA 
 
 

Euskal  AEko BPG %0,3 murriztu zen 
 
 
Aurreko hiruhilekoaren aldean, aldakuntza %-0,3 izan da, baita ere 
 
Euskal AEko Barne Produktu Gordinak (BPG) %0,3ko murrizketa izan du aurreko urteko 
hiruhileko beraren aldean, urtaro- eta egutegi-eraginak deskontaturik, Eustaten 
aurrerapen-datuen arabera. Datu honekin urte arteko tasa negatiboetara itzultzen gara; 
ez zen horrelakorik gertatzen 2010eko lehen hiruhilekotik. Espainiako ekonomiaren urte 
arteko aldakuntza, Estatistikako Institutu Nazionalak aurreratutako datuen arabera, %-0,4 
izan da. 
 
Aurreko hiruhilekoaren aldean, Euskal  AEko BPGren hazkunde-tasa 2012ko lehen 
hiruhilekoan %-0,3 izan da; bigarren datu negatiboa zortzi hiruhilekoz jarraian 
hiruhilekoen arteko datu positiboak izan ondoren. Tasa hau eta Espainiako ekonomiarako 
zenbatetsia berdin-berdinak dira. 

Eskaintzaren aldetik, hiruhileko honetako urte arteko beherantzako bilakaeraren 
arrazoiak bai industriaren, bai eraikuntzaren joera negatiboetan dira, baita ere merkatuko 
zerbitzuen desazelerazioan. Bai lehen sektorean, bai ez-merkatuko zerbitzuetan 
hazkunde positiboak izan dira. 

Enpleguak, lanpostu gisa neurturik, behera egin du bai aurreko urteko hiruhileko beraren 
aldean (%-1,7), bai aurreko hiruhilekoaren aldean (%-0,8). 

